
Nlir nnap-nla aBulus 6nam Inan
oga
AGalatiya

I Nlir nnap-nla va ta fa ka atak aBulus unam
uga nre aKaristi. Inok va ija anam kat. Kan
unam a nak mi ka kat. uYesu Karisti uwa ka ishi
wo ku uPoyi-Inan va won ka na ka atak iku te,
oma nak mi ka.

2 0Onam Inan oga atak pa dongdong ka ashe
mbin aGalatiya, mmami nzeng ka ogeanan va ka
ta te, mmayi ka nre anung awo.

3 Re nnap nnanan, ka nra-igwak Inan uPo yi ku
uPonzhi yi uYesu Karisti a tam nzen ka wo.

4UPonzhi yi uYesu Karisti va uwa na ishi wo
ka ika kakul nnap-mbangbang yi. Uza nam pa
na o nak yiijul kd ina onam oga nra va ta. Uza
nam iyam va ta ma dakdak ka ndom Inan yi ku
uPo yi.

5> Re ma na ichumchum iNan mbyet mbyet.
Nna a tam.

Nnap nla Inan ngga nchang nfe nkak ro ya kat

6 Nnap wo dak mi byet kakul nghan ka
nggaban nre atak anam va ka wor wo ka atak
nnyam nnap nnanan aKaristi va uza nyam a. ka
nna te, mmawo ka nggon achwang ka nnap-nla
nkak pa nna nnap-nla Inan ngga nchang nfe.

7 Akwam, nnap-nla Inan nkak ro ya lap kat.
Kakul n nyinyi. Onam ro ka ndak wo i dom
nvyap nnap Inan ka apal ishi aKaristi.

8 Ko mmayi, kat te umaleka va vang kapabur
kan a ba a la nnap-nla ngga nchang nfe ro awo a
le pa di ka nva ka i la awo te, re uza a sat
unam-vyapvyap.

9 Wa nva ka i la chit te, re n dan n la awo kadi.
Unam va pa kpaktak ka nla nnap-nla Inan ngga
nchang nfe nkak awo a ji nva ka o fe har o na
nnandar ka te, re uza a sat unam-vyapvyap.

10 Chit te, mmami ka nram mbyen ka atak
onam do, kat te ka atak Inan? Kat te mmami ka
ndak pa 1 nak igwak wo a ra ka mi do? A ya pa
mmami ka ndak pa na igwak onam a ra ka mi te,
ya ka n ya uzwal aKaristi kat.

UBulus nyan unsm uga nre aKaristi

11 Ogenang, n dom wo pa_ o nyinyi pa nnap-nla
Inan va ka n la awo te, a fa ka atak anam kat.

12N fe ka anung anam kat. Unam ro a dyang
nnap va ta a mi kat kpa. N kam nnap-nla va ta
ka atak aYesu karisti ka ishi wo ka apal ishi
nnyam iyam va uza nyam a mi a.

13 Kakul ka o fe apir ntem mi mmatmat fe
ngga nkpak nnap awop oYahudi. O fe asal va fe
ka n nyan k4 ikilisiya Inan pa zhalat zhalat. N
zhing ka nzhi oza.

14 Kapal-ishi nnem nnap awop oYahudi jiwo
te, n nyan nlwak mi pa kpaktak. N sai ka nkpak
nnap nnam mmatmat njo okaka yi byet.

15 Te Inan ka nnap nnanan wo gar mi ya na
ma mar mi chit kat har uza ba woér mi re.

16 A ba kur ka na pa o nyam uyen wo 4 mi pa
kpatkpat na n la nnap-nla wo 6nam va oYahudi
kat te, m mo ichan ka atak anam ro kat.

17M ba n ga aUrushelima ka atak onam va ka
tong onam oga nre aKaristi chit mpyal mi kat
kpa. N kali kat, n ga mbin Arab. N le ka ta te, n
ga itong aDamaska.

18 Ka nvan izun pa ishadan te, m ba n ga atak
aKefas ka aUrushelima. N nem nra pa ngbapchi
aman pa tukun ka na.

19N ya aYakubu uganang aPonzhi-Yesu Karisti
uwa byet pa uzang ka ashe aboshi onam oga nre.

20 J[yam va mmami ka nlilir ta te, akwam Kkat.
Inan ka n-yiya.

21 Ka nvavang te, n ga mbin aSuriya ka mbin
aKilikiya.

22 Tkilisiya aKaristi ka atak pa dongdong ka
ashe mbin aYahudiya oma ya mi ka iwu chit kat.

23 Oza fe nnap na chwat ka apal ishi mi pa,
<<Unam va ka ya ka nyan ka yi te, uza ka nla
nnap nna nnandar va uza ka dom nzhi onam va
na ka a.>>

24 A nak te, oza na ichumchum iNan kakul mi.

2

Aboshi onam oga nre kam uBulus

1Ka nvan izun pa ighapchi aman pa nedan te,
n le m ba n ga aUrushelima kadi nzang ku
uBarnaba. N kam uTitus kawo.

2M ba n ga ka apal ishi nyam iyam va Inan
nyam & mi a. N ga n kan ka mpyal oza nkpaktak
ipir nnap nla Inan va mmami ka nlsla énam va
oYahudi kat. N kan 6nem va oma ishi chwat.
Kakul le kang a wa a ya pa nlung va mmami ka

nlung ta, ka nva n nem chit watar te, kan a sat
ka atak alakchi kat.

3 Kakul ka uTitus va kd ishi wd uwa ya nzang
ka mi te, ma nak nkpak & na pa uza a pa ache
kat, nna kap ka nva pa uza uHeleni a.

4Nnap nla won ka apal ishi nnap va ta kakul
oganan oga akwam va mwom ka ayi tan ka ashe
yi. Oza dom nkur jjili apir njul va mmayi ka ka
ashe aYesu karisti ka ntan. Oza nem pa na o nak
yiitong ozwal.

5Iman i na atak nsat 6za kat ka pa dap, na
nnandsr nnap-nla Inan ngga nchang nfe a tem
awo pa dakdak, kan ma vyap ka pa dap kat.

6ka nna te, onam va ma yar pa oza iyam ro te,
iyam va oza ka ya te, a dak mi ka pa dap kat.
Kakul Inan i tap onam kat. Onam va ta va ka ya
iyam ro matmat te, mmami ka n la pa oza kur
anung nnap-nla va n la ka iyam ro Kkat.

70za ga ya pa ma re idek nla nnap-nla Inan
Onam oga ache amulur mmami na wa nva ma re
idak njo onam oga mpa ache uBiturus nnyi a.

8 Kakul unam va uwa nam inok ku uBiturus
kakul ngga ka nnap-nla wo 6Yahudi te, uwa kpa
nam inok ka mi kakul ngga ka nnap-nla wo
Oonam va nnyi oYahudi kat.

9 Ka nvangva aYakubu, ku uKefas, ku uYohana
va oma ngwan ikilisiya ya apir nnap nnsnan va
Inan nyam a mi te, oza gok awo kam yi ka
uBarnaba. Oza man pa i nem inok nzeng ka oza
na i ga atak onam va oYahudi kat. Oza nnyi te, 1
ga atak oYahudi.

10 J[yam pa_ izen va oza lsala te, nna pa kang i
kong ka onam oga nkun ka ashe oza kat. Nnap

va ta nzangteng ka ngga anung-anyi mi. Kakul
iyam zengteng va ta dom mi ka nam ka nzhin.

UBulus ran ku uBiturus ka aAntakiya

11 UKefas ka vang Antakiya te, n yan 4 na ka_
ashe onam ka apal ishi iyam va uza nem. Kakul
mpapat ka mban.

12 Ka ya onam ro oma vang chit ka atak
aYakubu u kat te, uza i ri iyam-nri nzeng ka
ogoanan va oYahudi kat. Onam va ta vang byet te,
uza ban ntat jjili ka cho, sat ndachi. Ayar onam
oga nnak onam pa a pa ache nam na.

13 Aboshi oYahudi ogenan va ka ta te, oza tan
ka ashe nlan nnandar va ta nzeng ka na har a
nak uBarnaba chor kpa, uza tar tem ka ashishe
nzang ka oza.

14 Nvan va n ya oza ka nnam nnap va ta kasal
nnap nnam Inan kat te, n 1a uKefas ka iwu oza
pa uza va uYahudi kan uza ka tem ntam onam
va oYahudi kat te, i yar sang kang uza i dom
nnak nkpak onam va oYahudi kat pa oza a tem
ntam oYahudi ya?

Mi i kamshi nkpaktak onam ka atak nna nnandsr

15 Mmayi pa te, mmayi oYahudi omarmar.
Mmayi onam-namnam oga nnam
nnap-mbangbang kat.

16 k4 nna te, i ba i nyi chit pa unam i tal
unanan ka mpyal Inan ka atak nkpak
nnap-mpakpak na kat. Unam i tal unanan ka
mpyal Inan ka atak nna nnandsr ku uYesu
Karisti na chwat. Nna nak te, mmayi kpa pa wat
i na nnandar ku uYesu Karisti wa. Na i tong
onanan ka mpyal Inan ka atak nna nnandar na.

I tong ka atak nkpak nnap-mpakpak na kat.
Kakul ka atak nkpak nnap-mpakpak na te, ka
onam ro ya tal unenan ka mpyal Inan kat.

17 Ka ashe ndom ntong yi onam nanan ka
mpyal Inan ka atak aKaristi kan a ya pa ma nyi
pa mmayi ka ishi yi te, mmayi onam oga
nnap-mbangbang te, ya nyam chit pa uKaristi pa
te, uza unam uga nnam nnap-mbangbang
dakbo? Ko pa dap iyam ro ya pa kat.

18 A ya nnyi dak pa n le m me iyam va mmami
na ka ishi mi n shin te, ya n kpan ishi mi chit ka
nnap-nla pa mmami unam uga nggantal
nnap-mpakpak Inan.

19 Ka atak nnap-mpakpak te, n ku chit. N ku
kakul na n jul i tem ka4 iriri.

20 Ma pak mi chit ka apal akun iku nzang ka
uKaristi. Nna nak te, nyi nyi va nyangmata
mmami ka nylyi te, mmami na kat, uKearisti va
ka ashe mi te, uwa iriri mi. A nak te, iriri va
mmami ka ntam ka ka ashe izar iga mbwang te,
mmami ka ntatem ka atak nna nnandar ka uYa
Inan va man mi pa makmak uza ku na iriri wo
kakul mi a.

21 Mi ya ka nyar nnap nnanan Inan i sat nnap
nlakchi kat. Kakul ka ya pa ka atak nkpak
nnap-mpakpak na kan mi tong onam nanan ka
mpyal Inan te, ya iku aKaristi ya k4 ipir ro kat.

3

Iza nnap ya? Nnap mpakpak kat te
nna nnandar do?

1 Onem-perak parak oga aGalatiya, iza.
swanggat wo ya? Mmawo na ma nyam awo pa
kpatkpat pa ma pak uYesu Karisti ka apal akun
iku kat do?

2Re m bap wo ka nnap pa nzeng. ARuhu Inan
va ka ashe wo nyangmata te, mmawo ka kakul
pa mmawo ka nkpak nnap-mpakpak do? Kat te
pa o fe nnap-nla Inan ngga nchang nfe te, o na
nnandar na ka?

3 0 parak wanta nyi-wo do? Ko o ban ka nna
nnandar kd ichumchum aRuhu Inan te, a nyan
chit nyangmata pa o na nnandar ka nkam ngga
ishi wo a?

40 ron pa nnyan va ma nyan kd wo, mmawa
ka mbak anungun te, ka anung amwan do? A ya
pa mi lala pa ka anung amwan a.

> Unam va ka na aRuhu wo awo nzang ka.
nnam iyam-chumchum chumchum ka ashe wo
te, uza ka na awo kakul pa mmawd ka nkpak
nnap-mpakpak pakpak do? Kat te pa o fe
nnap-nlsla te, o na nnandar na ka?

6 wantana uAbaraham ka na nnandar k4 Inan
te, ma kun ishi 4 na ka nna nnandar nandar va
ta pa nnap nnam nnanan ka mpyal Inan.

7 A nyam chit pa onam va na nnandar na te,
oma ovan albsrahim oga nnandar a.

8 Nnap nla Inan mor la chit matmat pa Inan i
ga nla pa onam va oYahudi kat te, oza tong
onanan chit ka mpyal wo ka atak nna nnandar
oza. A nak te, uza mor la nnap-nla wo ngga
nchang nfe mpyal Glbarahim pa ka atak a wa
kang uza i nak nnap-nnanan nkpaktak aboshi
akum ijili.

9Wa nva ma nak nnap nnanan ulbarahim
kakul nna nnandsr nandar te, onam oga nna
nnandsr oma ya ka nnap nnanan na kpa wa
njini.

10 Kakul onam va pa kpaktak nak pa nkpak
nnap-mpakpak nna nnap chwat te, oza tong
onam-vyapvyap chit. Kakul ma lir chit ka ashe
atakarda nnap-mpakpak pa, <<Unam va pa
kpaktak ka nkpak nkpaktak iyam va ma lir ka
ashe atakarda nnap-mpakpak pa dekar dekar
kat te, uza unam-vyapvyap.>>

11 A fa mban chit pa jakjai. Unam ro ya i sat
unanan ka mpyal Inan ka atak nkpak
nnap-mpakpak kat. Kakul nnap-nla Inan la chit
pa unam va i ya unam uga nnap nnam nnanan
ka atak nna nnandsar te, uza i lar katatak na.

12 Nnap mpakpak yar nnap nna nnandar kat.
Kakul nnap-nla Inan la pa, <<Unam va i kpak
oza pa kpaktak te, uza i lar katatak na.>>

13 UKaristi kamshi yi chit ka nvyap va ka i
vyap ka apal ishi nkpak nnap-mpakpak va i
kpak kat a. Kakul uza sat unam-vyapvyap kador
nva ka i vyap a. Ma lir chit ka ashe nnap-nla
Inan pa, <<Unam va pa kpaktak ma zon na ku ka
apal ikun te, uza sat unam-vyapvyap chit.>>

14 Ma nam iyam va ta pa na nnap nnanan va
ma ka nak ulbarahim te, a sat njo onem va.
oYahudi kat, ka atak aYesu karisti. Na ka atak
nna nnandar na kan i ya aRuhu va ma ka sar
nnap-nlala a.

Nnap mpakpak ka nsar nnap-nla

15 Ogenang, re n nyam ipir nnap awo pa dat ka
iyam va ta. Nsar nnap-nla kan ka a ya nja anem
na pa mwan kan ma man ka nsesar man te,
unam ro kur nfafan lap kat. Unam ro i la nkak
ka apepal lap kat kpa.

16 Nsar nnap-nla va ta ma sar ulbarahim ka
akum jjili pa ikyak kat. Ma sar ka akum ijili pa
izang. Mma la uro pa uzang kakum-jili jili uwa
uKarist.

17 Iyam va mmami ka nlala te, nna pa
nnap-mpakpak nva a nam izun ighal pa inedang
ka isem pa ishading kang a wong ba ka nvang te,
a kur nfan nnap-nsarsar va ta ka pa dap kat.
Nnap-nsarsar va Inan man ka man a. A kur
nnanak pa a sat nnap nlakchi kat kpa.

18 A ya pa_ nya nnap nnanan *iyam-kup va ta.
ka atak nkpak nnap-mpakpak te, ya k4 yar nsar
nnap-nla kat. ki nna te, Inan ka nnap nnanan
woO na ulbarahim chit ka atak nsar nnap-nla.

19 Te iza inok nnap-mpakpak va ma pak da?
Ma kur anung iyam ka, na a nyam ka mban iyam
va mi wor pa nggantal nnap a. Ma pak oza pa a
nam inok kan unam uga akum ijili jili va ta i
vang. Uza wa ma ka sar nnap-nla 4 na. Ma ba ka
nnap-mpakpak ka atak inok omaleka ka atak
anam uga ntar ka ishimshe nnap.

20 N-ya anam uga ntar ishimshe nnap nyam pa
nnap anam pa uzang kat. Nna kan Inan jiwo te,
uza pa uzang.

Ipir nnap-mpakpak
21 Te ya nnap-mpakpak nak iyam va oga nsar
nnap-nla Inan la te, a 1a ka nga do? Ko pa dap

iyam ro ya pa kat. Kakul ka ya pa
nnap-mpakpak nro nna ya nva i ba k4 iriri ba te,
ya ma ka tong onam nsnan ka mpyal Inan ka
atak nkpak nnap va ta.

22 Nna kan nnap-nla Inan gwang iyam pa
chatchat la pa ma ka akum ichumchum
nnap-mbangbang na pa pyat. A la pa na iyam va
ma ka sar nnanap kakul nna nnandar va mi na
ka uYesu Karisti te, ma yal 6nam va ka
nna-nandar.

23 Kan mi 1a nnap nna nnandar va ta te,
nnap-mpakpak pa ikan ayi chit wa onam va ma
kuk ka nzhi ikan. Nna chit te, nnap nna nnandar

ba fa.
24 Kakul nva ta te, nnap-mpakpak sat wa

anam uga mmanchi yi kan uKaristi i vang. Na i
tong onam nanan ka mpyal Inan ka atak nna
nnandar.

25 N-yanmata jiwo te, kakul pa nnap nna
nnandar ba chit te, 1 ya ka akum ichumchum
anam uga mmanchi yi lap kat.

26 Kakul o tong ovan Inan chit ka ashe aYesu
keristi ka atak nna nnandar.

27 Nkpaktak wo va ma nam abaptisima awo ka
ashe adin aYesu karisti te, o yar nnap nnam
aKaristi chit.

28 Ntap onam ro ya kat. Unam va uYahudi ku
unam va uYahudi kat, ku uyen-marmar, ku
uzwal, ku uchar, ku ununggwan, ka nkpaktak
wo iyam-zantan ka ashe aYesu karisti.

29 A ya pa mmawo oja aKaristi te, ya mmawo
apir va uAbsraham re. Ovavan oga ngwur
iyam-kup wa nva ma ka nsar nnap-nla ka

apapal a.
4

I Mmami ka nla pa a ya pa uyen uwa yen kur
ngwur iyam-kup chit kat te, ya uza dongdong ku
uzwal uga ashe nzhi kat. Kakul kap ka nva pa
uwa unam uga ngwur nkpaktak iyam-kup te,
uza wa yiyen kan.

2Uza i ya ka ashe awo onam oga nnakshi ka
na, ka onam oga nnakshi ka idudur har i ga i chu
nra va upupon la.

3wantana kpa ka yi. Nva nna k4 i ya wa ovan
te, nkpak nnap-mbin a kar yi i tong ozwal.

4Kan alum ba rwam te, Inan re nre ku uyen
woO va uchar a mar. Ma mar na ka ashe onam va
ka akum ichumchum nnap-mpakpak.

5 Ma re na na uza a kamshi onam va ka akum
ichumchum nnap-mpakpak na i ya atak nsat i
tong ovan Inan.

6 Kan nyangmata o tong ovan Inan chit te, uza
re nre ka aRuhu aYen wo tem ka ashe igwak yi.
ARuhu va ka ngwér awor pa, <<Abba dPon.>>

7Kakul nva ta te, nza uzantan wo nggo te, uza
uzwal lap kat. Uza uyen ga nzhi. A ya pa uza sat
uyen ga nzhi chit te, Inan nak na chit kpa uza
sat uyen uga ngwur akup.

Nnap nla aBulus ka apal ishi onem oga nna
nnandar

8 Matmat ké 6 nyi Inan chit kat te, o tem ka
ashe izwal iga ngwop iyam iwopwop. Miila
nnap ngga nnandar te, 0za iyam va kur pa ma
wop Kkat.

9 Ka nvangva o nyi Inan chit, kat te n 1a pa
Inan nyi wo te, a won yar sang kang o le kadi o
ga ka nnap-mbin nkuku va i kamshi anam kat
ya? O dom pa o tong ozwal iyam iwopwop na
kadi do?

10 Nnsm iyam-nsmnam ka apal ishi nnap
awop nra, ka apye, ka nkpak izun pa kap i pat
ka wo ka pa dap kat.

11 Nnap-nnam wo dak mi byet kakul kan a wa
ya pam bak anung ki wo ka imwa kat.

12 Ogenang, re o yar nnap nnam mi kakul n tal
iyam zangtang chit kd wo. Ko o ban te, ka o pat a
mi ka nvan pa nzang kat.

13 0 nyinyi pa nlan ikdngkang izaer a nak kang
m ba n la nnap-nla Inan awo ka mba mi ngga
ngashi.

14 Kap ka nva pa nlan ikdngkdng mi va ta a sat
wa mma ka atak wo te, o bak mi kat. O jan mi
kat kpa. Kador nva ta te, o kam mi bu la pa
mmami umaleka Inan, kat te bu reng pa mmami
uYesu Koristi ka ishi wo.

15 Nfe-nchang va ka o fe ka mi te, a won wol
san nyangmata ya? Kakul mi la nnap wo la pa
shat ka nza atak nggo pa ka ya pa mi zep iwu
zap mi na éwan onam i mwak te, ka o zap ijiwo
zap ka o na mi.

16 Nna kan nyangmata te, n sat unam va o yan
na yan kakul pa n la nnandsr awo a?

17Onam va ta ka nnam ka nnap wo byet. Ka
nna kpa te, oza ka ashe izar wa mpip iva. Kakul
oza dom wo ka nfe-nchang kat. Oza dom pa o
kap ka asal yi na o zhin ka nnam ka nnap oza.



AGalatiya 4:18 xiii AGalatiya 4:25

18 Nnam ka nnap anam kan nran-nnap nna ro
ya ka ashishe kat te, a byen byet pa ma nam pa
dakar dakear. Nkpak pa n ya nzang ka wo kan mi
nam Kkat.

19 Gvan mi omanman, mmami ka mbsk anung
ka wo kadi wa achar uga ndum ka amar. Mi jul
kat ya nnap nnam nja aKaristi i sat njiwo kan.

20 Mi ram ifan chwat pa ka n ya nzeng ka wo
na n nyi iyam va ka i la awo. Kakul nnap nnem
WO zwar mi zwar.

Ndyang ipir-nnap ka apal ishi
aHajaratu ka uSaratu

210]a d minfe. Ola 4 mi mmawo va o dom
pa nkpak nnap-mpakpak nna a nam ki wo a?
Na o fe iyam va chit nnap-mpakpak 1a kat do?

22 Kakul ma lir ka ashe nnap-nla Inan pa
uAbsraham ka mar ovan onunggwan pa
oparam. Uro uza mar ka uHajaratu uchar zwal.
Uzangtang nnyi te, uza mar ka uSaratu uchar
uga ivang.

23 Uya achar-zwal va ta pa te, ma mar na pa
mwan kasal va onam i mar amar ka a. Uja achar
va uwa uchar uga ivan te, ma mar na ka atak
n-yal nsar nnap-nla Inan.

24 Jyam va ta iga ndyang nnap va ipipir
ghagban. Kakul ochar va ta sat ka anung nsar
nnap-nla pa mparam. Nro fa kabam aSinayi, kan
i nak onam k4 izwal. UHajaratu sat kanunun na.

25 UHajaratu sat ka anung nsar nnap-nla va
ma sar ka apal abam aSinayi ka ashe mbin Arab
a. A mal k4 itong aUrushelima iga nyangmata.

Kakul aUrushelima ka ashe mbsak anung ka
onam oga ashishe.

26 USaratu uchar uga ivan te, uza sat ka anung
aUrushelima aga apabur va jul iyam wo chit
jiwo. Iya unan yi.

27 Kakul ma lir chit pa,
<<Achar va i mar amar Kkat,
wa tem ka ashe nchang igwak.

Achar va u dum ka amar kat, wa kelak n-yal.

Kakul ovan achar va ma char ma le ka na ma re
te, oza yal ji oja achar va ji pa makmak
ubsabar wa ya nzeng ka a.>>

28 Ogonang, mmayi ovan omarmar ka_atak
n-yal nsar nnap-nla na kpa wa alshaku.

29 Ka ya matmat te, uyen va ma mar na pa
mwan kasal va onam i mar amar ka te, a kpan
uwan wo pa makmak. Uwuwan va ma mar na
ka atak ichumchum aRuhu Inan jiwo a. Nda ta
apir nkpan izar va ta nnd ya kpa.

30 Nnap nla Inan la san ya? A la pa, <<Bak
uchar-zwal ku uyiyen oza a fa a re nzhi. Kakul
uya achar-zwal i wur akup nzang ku uya achar
va uwa uchar uga ivan kat.>>

31 Nna nak te 6genang, re o nyi pa mmayi
ovan achar-zwal kat. Mmayi ovan achar va uwa
uchar uga ivan a.

S

O ga mpyal ka njul ka izwal

1 UKaristi jul yi pa na i jul njul nnandar. Kakul
nva ta te, o tong a kekam. Kan o man o na ishi
wo ma pa ikan izwal awo kadi lap kat.

2 Mmami uBulus ka nla awo pa a ya pa o re
ma pa ache awo te, ya a nyan chit pa nnap
aKaristi ya kd nkamshi nro ka atak wo kat.

3 Mmami ka nla kadi pa unam va man ma pa
ache 4 na te, a sat nkpak pa uza a kpak nkpaktak
iyam va nnap-mpakpak Inan la pa ma kpak.

4Mmawo va o dom ntong onam nanan ka
mpyal Inan ka atak nkpak nnap-mpakpak te, o
patar chit le kd izer aKaristi. Nnap-nnanan Inan
yar wo lap kat.

> Mmayi jiyi te, ka atak inok aRuhu na kan
mmayi ka ntam ka nlok n-yal nnak-igwak yi ka.
apal ishi ntong onam oga nnap nnam nnanan
nji Inan kakul nna nnandar.

6 A ya pa mmayi ka ntem ka ashe aYesu karisti
te, nnap mpa ache ka nnap mpa ache Kkat, i sat
nnap nlakchi. Nna-nnandar ku uKaristi nzeng
ka nnyam mman 6wan onam nna nnap chwat.

7Ko o ya ka nchen pa dakdak te, uda won dan
wo ka nkpak nnandar ya?

y 8 Ntan-atak va ta fa ka atak anam va wor wo
at.

9Ma la pa ayist pa dap na kan i fil iyam a.

10 N na nnandar na ka wo ka ashe adin
aPonzhi-Yesu pa o fe anung anam ro lap i watar
iyam va n la awo kat. Unam va ka nzwar wo ka
uza a ya udanggo te, uza i sam ayiya sam.

11 Ogenang, ka ya pa na n ya ka anung nla pa_
nkpak pa ma pa ache te, ka yar sang kang ma ka
ya ka nnyan k& mi na pa har ya? Ka ya pa na te,
ya nfe nnap-nla mpak aKaristi ka apal akun iku
ka ashe igwak anam ro lap kat.

12 A byen & mi pa ka ya pa onam oga ndak wo
va ta oza ka nyar ishi oza kpa.

13 Ogenang, o nyinyi pa mmawo te, ma wor wo
pa na o tam ka ashe njul. Ka nna kpa te, kan o
man ntam ka ashe nfe nchang va ta a sat iyam
iga nkpan awo kakul nnem nnap nnam ngga
izer kat. Re mman a nak wo o kamshi 6wan wo.

14 Kakul nnap-nla va ta pa nzeng ka nla
nkpaktak iyam va nnap-mpakpak la. Nna pa,
<<Man uwan bu wa ishi bu.>>

15 A ya pa mmawé ka ntam wa izhé iga anyin
iga nkyen owan oza kan i ri oza kpa te, re o nam
dakdak le kan o zhi owan wo kat.

Nnap-nnsnan aRuhu ka nnap nnam ngga izer

16 Nnap nla mi nna ta pa a ya pa o tam ntam
ngga aRuhu te, o0 ya ka ntem ntam nnap nnam
ngga izar kat.

17 Kakul nnap nnem ngga izar ka nlun nnap
nnam ngga aRuhu. Nnap-nnam ngga aRuhu
nnyi te, ka nlun nnap nnam ngga izar na kpa.
Mparam oza va ta ka nlun owan oza. A nak te,
nnam iyam va o dom nnanam te, i mat wo mat
ka nnam.

18 A ya nnyi pa aRuhu ka nkpak wo te, ya
nnap-mpakpak ya kd ichumchum ro ka apal ishi
wo kat.

19 Nnap-nnam ngga izar iyam iga nlyat atak
ka_t. Nra uchar anam, ka nnam ilakchi, ka nkun
iwuswa,

20 ka ngwop iyam-wopwop, ka ivak, ka nyang
onam, ka ndap-zer, ka ikpar, ka nfal-igwak, ka.
ndom ishi, ka nyang izar, ka nvan izar,

21k4 ikpar iga ngbal unam, ka ngwa nche nran
ka, ka mmai, ka aboshi apir iyam wa iva ta. Wa
nva ka n won wo chit matmat te, mmami ka
ngwon wo kadi. Onam va ka nnam apir iyam wa
iva ta te, oza i ya ka ntar ka ashe iponzhi Inan
kat.

22 Jyam va aRuhu i mar te, nna mman, ka_
nchang igwak, ka nra-igwak, ka nkar-igwak, ka
nnyi-nnap, ka nrusok-afu, k4 ikyin,

23 ka n-yen k4 ishi, ka nkpdn-ishi. Onam oga
nnam apir iyam wa iva ta te, nnap-mpakpak i
dok oza kat.

24 Onam va oja aYesu karisti te, oza pak nnap
nnam ngga izar chit ka apal akun iku ka
nkpaktak iyam ina.

25 A ya pa mmayi ka ntem ntam ngga aRuhu
te, re achen yi a ya ka ashe ichumchum aRuhu
na kpa.

26 Kan i tong onam oga nnok kat. Kan o lak
igwak 6wan wo ka avyal kat. Kan o ya ka ikpar
iga ngbal unam ka apal ishi iyam owan wo kat.

6

O kamshi owan wo ka ashe mbek-anung

1 Ogenang, a ya pama kpan unam ro ka ashe
wo ka nnam mpat te, re mmawo va ka nkpak
iyam va aRuhu ka nla te, o ba ka na kasal ka
ashe nnap nnam ngga n-yen k4 ishi. Re unam a
panchi ishi wo pa dakdak le kan iyam va ta a
won a dapchi na kpa uza a tar ka ashishe Kkat.

2 0 kamshi owan wo ka ashe mbak anung. A
ya pa o nam pa te, ya mmawo ka nkpak
nnap-mpakpak aKaristi.

3 A ya pa unam ka nyar ishi wo pa mmawo
iyam ro kan uza iyam ro kat te, ya uza ka nlam
ishi wo.

4Re ka udanggo a ma mbyen inok wo na uza a
lan kakul inok wo na chwat. Kan uza a mal
mbibyen k4 ija anam ro kat.

5> Kakul nza unam nggo i yar idak inok ijiwo ka
nkukwa.

6 Unam va pa kpaktak ma ka ndyang nnap-nla
Inan 4 na te, re uza a kap nkpaktak iyam nannan
va uza ka, nzeng ku unam uga ndidyang a na.

7 Kang mma lam wo kat. Mi nap avyal Inan
kat. Mma la pa iyam va pa kpaktak unam suk te,
nna uzai ban.

8 Unam va pa kpaktak suk iyam iga adom aga
izar va igugwak nyam & na te, nkpak pa nnap
nnam ngga adom aga igugwak va ta i ba kd ika &
na. Unam va nnyi ka nsuk iyam va i chang ka
aRuhu te, ka atak aRuhu va ta uza i ya iriri iga
mbyet mbyet.

9 Kan o rusok ka nnam iyam nannan kat.
Kakul a ya pa n-yi a ga yar yi kat te, alum na ka
mba aga mban iyam-banban.

10 Kakul nva ta te, pa deker ma ma ka nnam
iyam nannan te, kan a rwam yi ka nnsnam
nkpaktak onam kat. A jwak dnam va onam oga

nna nnandar va i tong chit wa onam oga nzhi
nzangtan a.

Iwon ka nre anung

11 0 dar iyam-nlir imwalmwal va ta pa.
gbarakgbarak mmami ka nlilir awo ka awo mi.

12 Onam va yar pa ka nva oza kaseasal kat ka
nnap nnam ngga izar te, oma ka nnak nkpak
awo pa o pa ache. Iyam pa izen va nak kan oza i
nam pa te, kakul aysr pa kan ma bak anung 6za
kakul nnap mpak aKaristi ka apal akun iku kat.

13 Ko onam va pa ache pa te, oza kd ishi oza ka
nkpak nnap-mpakpak va ta kat. Oza dom wo ka
mpa ache na oza a nok pa ma pa awo pa kpa.

14 Mmami jem te, mi nok kd iyam ro kat, ya ka
nnap mpak aPonzhi yi uYesu Karisti na chwat
ka apal akun iku. UYesu va kakul ikuku iga apal
akun na kan n swan nnap iyam iga apambin,
kan apambin nnyi te, a yan nnap mi kpa.

15 Ka atak mi te, n yar mpa ache ka mpapa kat,
oza iyam ro kat. Iyam va rwa mi te, nnap amar
apipye.

16 Re nra igwak ka nrwa igwak a tem nkpaktak
onam oga nkpak nnap va ta. Onam va nyang
ovan Inan oga nnandar chit wa olsarila a.

17 A kur chit wanta. Kan unam ro a dak mi lap
kat. Kakul adal aga izer mi ka nnyam pa mmami
uzwal aYesu.

18 Ogenang mi, re nnap nnanan aPonzhi-Yesu
Karisti a tem nzang ka wo. Nna a tam.

